
   ՀՀ կառավարության որոշման նախագծի 
1. Ընթացիկ իրավիճակը և իրավական ակտի ընդունման անհրաժեշտությունը. 
ՀՀ ՏԿԵ նախարարության պետական գույքի կառավարման կոմիտե է դիմել ՀՀ Արարատի մարզպետը՝ ՀՀ Արարատի մարզի Արարատի համայնքի (այսուհետ՝ Համայնք) Արարատ քաղաքում գտնվող, պետական սեփականություն հանդիսացող՝ Արարատի մարզ, համայնք Արարատ, Արարատ ք., Ս. Շահումյան փողոց, 15 հողամաս հասցեում գտնվող հողամասը՝ ծանրաբեռնված 492.97 քառ․ մետր ինքնակամ կառուցված շինությամբ, մանկապարտեզի կառուցման նպատակով Համայնքին նվիրաբերելու խնդրանքով:
[bookmark: _GoBack]ՀՀ Արարատի մարզպետը ներկայացրել է նաև Համայնքի ղեկավարի գրությունը, համաձայն որի՝ մանկապարտեզի կառուցումը նախատեսվում է 2026-2027թթ․ սուբվենցիոն ծրագրի շրջանակներում։ Նախատեսվող մանկապարտեզը կունենա 8 խումբ և կսպասարկի Համայնքի շուրջ 190 երեխաների։
Ըստ Համայնքի ղեկավարի տրամադրած տեղեկատվության՝ Համայնքի տարածքում համայնքային սեփականություն հանդիսացող համապատասխան անշարժ գույք առկա չէ։

2․ Ակնկալվող արդյունքը․
Նախատեսվող մանկապարտեզը կսպասարկի Համայնքի շուրջ 190 երեխաների, որոնք ներկայումս զրկված են նախադպրոցական կրթություն ստանալու հնարավորությունից։

3․ Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության տարածքային կառավարման և ենթակառուցվացքների նախարարության պետական գույքի կառավարման կոմիտեի կողմից։

4․Կապը  ռազմավարական փաստաթղթերի հետ.
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականություն հանդիսացող՝ Հայաստանի Հանրապետության Արարատի մարզ, համայնք Արարատ, Արարատ ք., Ս. Շահումյան փողոց, 15 հողամաս հասցեում գտնվող, 0.7106 հեկտար մակերեսով անշարժ գույքը ՀՀ Արարատի մարզի Արարատ համայնքին համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։

             5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
             
             6. Պետական բյուջեի եկամուտներում և ծախսերում սպասվելիք փոփոխությունների մասին. 
 «Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների ավելացում կամ նվազեցում չի առաջացնի:


